КОМИ РЕСПУБЛИКАСА ВЕСЬКӦДЛАН КОТЫРЛÖН 
ШУÖМ
Бать-мамтӧм челядьлы да бать-мам дӧзьӧртӧг кольӧм челядьлы организацияясын олысь челядьӧс (бать-мамтӧм челядьлы да бать-мам дӧзьӧртӧг кольӧм челядьлы федеральнӧй велӧдан канму учреждениеяс кындзи) гражданалӧн семьяясӧ недыр кад кежлӧ сетігӧн сёян-юанӧн либӧ тайӧс ньӧбӧм вылӧ сьӧм компенсацияӧн могмӧдан пӧрадок йылысь
Бать-мамтӧм челядьлы да бать-мам дӧзьӧртӧг кольӧм челядьлы организацияясын олысь челядьӧс Россия Федерация мутасын пыр олысь гражданалӧн семьяясӧ недыр кад кежлӧ сетан правилӧяс олӧмӧ пӧртӧм могысь, мый вынсьӧдӧма Россия Федерацияса Веськӧдлан котырлӧн 2009 во ода-кора тӧлысь 19 лунся 432 №-а шуӧмӧн, Коми Республикаса Веськӧдлан котыр шуис:
1. Вынсьӧдны Бать-мамтӧм челядьлы да бать-мам дӧзьӧртӧг кольӧм челядьлы организацияясын олысь челядьӧс (бать-мамтӧм челядьлы да бать-мам дӧзьӧртӧг кольӧм челядьлы федеральнӧй велӧдан канму учреждениеяс кындзи) гражданалӧн семьяясӧ недыр кад кежлӧ сетігӧн сёян-юанӧн либӧ тайӧс ньӧбӧм вылӧ сьӧм компенсацияӧн могмӧдан пӧрадок содтӧд серти.
2. Тшӧктыны Коми Республикаса йӧзӧс велӧдан министерстволы гӧгӧрвоӧдны Пӧрадокӧн вӧдитчӧмсӧ, мый вынсьӧдӧма тайӧ шуӧмлӧн 1 пунктӧн.
3. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь Т.Н. Николаевалы.
4. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм мысти.
Коми Республикаса Юралысь    


           
               В. Гайзер
Сыктывкар
2013 вося йирым тӧлысь 28 лун
414 №
ВЫНСЬӦДӦМА
Коми Республикаса Веськӧдлан котырлӧн 
2013 во йирым тӧлысь 28 лунся 414 №-а шуӧмӧн
(содтӧд)
Бать-мамтӧм челядьлы да бать-мам дӧзьӧртӧг кольӧм челядьлы организацияясын олысь челядьӧс (бать-мамтӧм челядьлы да бать-мам дӧзьӧртӧг кольӧм челядьлы федеральнӧй велӧдан канму учреждениеяс кындзи) гражданалӧн семьяясӧ недыр кад кежлӧ сетігӧн сёян-юанӧн либӧ тайӧс ньӧбӧм вылӧ сьӧм компенсацияӧн могмӧдан 
ПӦРАДОК
1. Тайӧ Пӧрадокыс урчитӧ бать-мамтӧм челядьлы да бать-мам дӧзьӧртӧг кольӧм челядьлы организацияясын олысь челядьӧс (бать-мамтӧм челядьлы да бать-мам дӧзьӧртӧг кольӧм челядьлы федеральнӧй велӧдан канму учреждениеяс кындзи) (водзӧ - организацияяс) Коми Республика мутасын гражданалӧн семьяясӧ недыр кад кежлӧ сетігӧн сёян-юанӧн либӧ тайӧс ньӧбӧм вылӧ сьӧм компенсацияӧн могмӧдан ногсӧ.
2. Гражданаӧс, кодъяс кӧсйӧны недыр кад кежлӧ (каникулъяс дырйи, шойччан да абу уджалан праздник лунъясӧ да мукӧд случайын) босьтны асланыс семьяясӧ организацияясын олысь челядьӧс (водзӧ – кага (челядь), сёян-юанӧн могмӧдӧм либӧ тайӧс ньӧбӧм вылӧ сьӧм компенсация сетӧм.
3. Кагаӧс (челядьӧс) сёян-юанӧн могмӧдӧм либӧ тайӧс ньӧбӧм кузя сьӧм компенсация мынтӧм йылысь шыӧдчӧмсӧ граждана сетӧны организацияӧ федеральнӧй оланпастэчасӧн урчитан пӧрадок серти организацияса юрнуӧдысьӧн гражданалӧн семьяясӧ кагаӧс (челядьӧс) недыр кад кежлӧ сетӧм йылысь помшуӧм примитӧм бӧрын. 
4. Гражданалы сёян-юансӧ сетӧны налӧн семьяӧ кагаӧс (челядьӧс) недыр кад кежлӧ сетігӧн организацияса юрнуӧдысьлӧн помшуӧм подув вылын, кутшӧмӧс примитӧ колана шыӧдчӧм сетӧм бӧрын оз сёрджык локтан уджалан лунысь. Сёян-юан сетан нормасӧ индӧны Коми Республикаса канму учреждениеясын велӧдчысь да (либӧ) быдмысь бать-мамтӧм челядьлы да бать-мам дӧзьӧртӧг кольӧм челядьлы сёян-юан нормаяс серти, кутшӧмъясӧс вынсьӧдӧма “Коми Республикаса канму учреждениеясын велӧдчысь да (либӧ) быдмысь бать-мамтӧм челядьлы да бать-мам дӧзьӧртӧг кольӧм челядьлы, бать-мамтӧм челядьлы да бать-мам дӧзьӧртӧг кольӧм челядь лыдысь йӧзлы материальнӧя могмӧдан нормаяс вынсьӧдӧм йылысь”  Коми Республикаса Веськӧдлан котырлӧн 2006 во ӧшым тӧлысь 7 лунся 299 №-а шуӧмӧн.
5. Гражданалы сёян-юансӧ сетӧ организация сёян-юан сетӧм йылысь помшуӧм примитан лунсянь 3 уджалан лун чӧжӧн сёян-юан примитан-сетан акт серти  гражданинлы, кодлӧн семьяӧ недыр кад кежлӧ сетӧма кагаӧс (челядьӧс).
6. Сёян-юан примитан-сетан акт лӧсьӧдсьӧ кык экземплярӧн да кырымавсьӧ организацияса уполномочитӧм мортӧн да гражданинӧн, кодлӧн семьяӧ недыр кад кежлӧ сетӧма кагаӧс (челядьӧс).
Сёян-юан примитан-сетан актлысь медводдза экземплярсӧ сетӧны индӧм гражданинлы, сёян-юан примитан-сетан актлысь мӧд экземплярсӧ видзӧны организацияын.
7. Сэк, кор кагаӧс (челядьӧс) бӧр вайӧдӧны организацияӧ семьяӧ недыр кад кежлӧ сетӧм вылӧ урчитӧм кадколаст помасьтӧдз, гражданинлы колӧ бӧр бергӧдны организацияӧ видзтӧг кольӧм сёян-юансӧ да тайӧс ньӧбӧм вылӧ сьӧм компенсациясӧ тайӧ Пӧрадоклӧн 9 пунктӧн урчитӧм пӧрадок серти.
8. Сёян-юан ньӧбӧм вылӧ сьӧм компенсациясӧ сетӧ организация аслас семьяӧ кагаӧс (челядьӧс) недыр кад кежлӧ босьтысь гражданинлӧн шыӧдчӧм подув вылын.
9. Сёян-юан ньӧбӧм вылӧ сьӧм компенсация индӧм да сетӧм йылысь помшуӧмсӧ примитӧ организацияса юрнуӧдысь колана шыӧдчӧм сетӧм бӧрын оз сёрджык локтан уджалан лунысь.  Сёян-юан ньӧбӧм вылӧ сьӧм компенсация ыдждасӧ,  организациялы видзтӧг кольӧм сёян-юансӧ да найӧс ньӧбӧм вылӧ сьӧм компенсациясӧ бӧр бергӧдан пӧрадоксӧ, а сідзжӧ сэк, кор кагаӧс (челядьӧс) бӧр вайӧдӧны организацияӧ семьяӧ недыр кад кежлӧ сетӧм вылӧ урчитӧм кадколаст помасьтӧдз, сёян-юан наборлысь сьӧм эквивалент индан пӧрадоксӧ урчитӧны Коми Республикаса йӧзӧс велӧдан министерствоӧн урчитан методика серти.
10. Сёян-юан ньӧбӧм вылӧ сьӧм компенсациясӧ сетӧ организация сёян-юан ньӧбӧм вылӧ сьӧм компенсация индӧм да сетӧм йылысь лӧсялана помшуӧм примитан лунсянь 10 уджалан лун чӧжӧн гражданинӧн бӧрйӧм серти кредитнӧй организацияын восьтӧм лицевӧй тшӧт вылӧ либӧ пошта связь юкӧн пыр сьӧм мындасӧ вуджӧдӧмӧн.
11. Сёян-юанӧн могмӧдӧмкӧд да найӧс ньӧбӧм вылӧ сьӧм компенсация мынтӧмкӧд йитчӧм рӧскодыс вӧчсьӧ лӧсялана финансӧвӧй во вылӧ Коми Республикаса республиканскӧй сьӧмкуд тшӧт весьтӧ.
12. Сёян-юанӧн могмӧдан либӧ найӧс ньӧбӧм вылӧ сьӧм компенсация мынтан юалӧмъяс кузя венъяссӧ видлалӧны оланпастэчасӧн урчитӧм пӧрадок серти.
13. Тайӧ Пӧрадоклӧн 9 пунктын индӧм методикаыс лоӧ восьсаӧн да ставлы судзсянаӧн да сійӧс колӧ быть йӧзӧдны “Ӧтуввез” юӧр да телекоммуникационнӧй везйын Коми Республикаса йӧзӧс велӧдан министерстволӧн официальнӧй сайтын сійӧс вынсьӧдан лунсянь 15 лун чӧжӧн.
